Cerdd a wnaed ar ddydd bedydd Richard Hughes Llwyd Esq., aer Gwerclas, i’w chanu ar Monday Morning.
1.
Clodforwn am rodd o fodd y Gorucha’, dedwydda’ yw’r daith,
Pob Cymro drwy’r ’Deirnion a Meirion le maith,
Sef gweled aer glân, gwnawn gân i’w groesawu, drwy hynny dro hir,
Daw inni yn hyfrydwch, mawr degwch, ar dir;
Ar holl ystad Gwerclas, cu foddion cyfaddas,
Mae heddiw mewn urddas a gwiwras i’w gael

Etifedd, pob tafod cydganwn ei fawrglod,
Cawn weled bob diwrnod aer hynod, ŵr hael;
Duw llwydda’n dra ffyddlon ei foddion a’i fael;
Cawn hwn o hil Huwsied, rai lliwdeg, a Llwydied,
Pob dyn llawenyched o weled ei wawr,
Hen radde tywysogion gwlad Powys a Meirion,
Fe drefnodd Duw cyfion ei foddion yn fawr;
Duw, dod hir oes iddo a llwyddo uwch y llawr.
2.
Cawn hwn yn ein plaid o benaethiaid, baun ethol, ufuddol yw fe,
O Gymry ac o Saeson, gwŷr llawnion eu lle,
Yn swcwr i’n gwlad a’i adeilad a ddelo [


]
[





];
Yn awr drwy lawenydd wrth gyfreth yr Arglwydd 
Sylfaenwyd mewn crefydd er cynnydd ŵr cu
Yn ôl defod ac arfer yn ffydd Eglwys Loeger,
A hyn oedd yn bleser gan lawer o lu;
Mae’n hysbys i’r gwledydd ei fedydd a fu;
Addo mae’n buredd drwy feichie glân fuchedd

Ymwrthod â gwagedd a berfedd y byd,
A gochel twyll Satan a chwante’r cnawd aflan

Ond rhoddi o hyn allan yn freulan ei fryd

Droi’n aelod i’r Iesu fai i’n prynu mewn pryd.
3.
Yn flaenor i’r wlad mewn rhad ac anrhydedd, daw’n buredd ei bwyll
I gadw pob gwirion, rai tirion, rhag twyll,
A noddfa i’r tlawd, boed frawd yn hyfrydol, dro buddiol, dra bo

I reoli’r cyffredin yn frigyn y fro;
I’w alw’n esgwiar o’r glana’ ar y ddaear,
Yn Gymro mwyn hawddgar, ufuddgar ei fod,
Yn gadarn mewn crefydd, mur enwog Meirionnydd,
Fe gaiff yn dragywydd drwy ein gwledydd fawr glod;
Mawr gynnydd i’r baban, dw’ diddan, Duw, dod;
I’w dad a’i fam beunydd y delo’n llawenydd,
Gŵr ifanc, aer ufudd, pen-llywydd pob lle,
Yn barchus drwy’r dyrnas, yn fwyn mewn [
],
Yn benneth ar Gwerclas, cyfaddas yw fe;
Boed fel ei hynafied dan nodded Duw ne’.

